Supliches
19a Domënia ia por l'ann Bbb
I orun ti porté dant nostes supliches a Gejú Crist 
che nes dá so pan y so spirit, ch’i unse la vita.
1) I periun por la Dlijia:
che i cristians sintes süa responsabilité tla Dlijia y tl monn,
ch’ai sides portadus de pesc y testemoni dla noela dla ligrëza y dla speranza. (chît)
Crist, ascútesse - Crist, ejaudëscesse.
2) I periun por la comunité di popui:
che sü regnanc se vëgnes da tó dezijiuns por la pesc, por la sconanza dla natöra y por
salvé la tera dala desdruziun. (chît)
Crist, ascútesse - Crist, ejaudëscesse.
3) I periun do la vijinanza de Gejú:
che ël ti scinches a nosta comunité tres indô danü süa vita, 
sides canch’i ascutun süa parora, sides tla zelebraziun dl’eucaristia. (chît)
Crist, ascútesse - Crist, ejaudëscesse.
4) I periun por les porsones amarades de nosta comunité:
scinchi la sanité, forza y speranza. (chît)
Crist, ascútesse - Crist, ejaudëscesse.
5) Por interzesciun de San Ciascian y de San Vigile periunse fásse stersc tla fede (chît)
sce la ligrëza da ti jí dô a Gejú se destöda,
sc'i se cruziun por le dagní dla dlijia,
sce nosta comunité cristiana á pücia vita. (chît)
Crist, ascútesse - Crist, ejaudëscesse.
6) I periun por i defunc y chi che plüra por la mort de sü familiars:
che la speranza da s’odëi indô i confortes y i consolëies. (chît)
Crist, ascútesse - Crist, ejaudëscesse.
Oh Bel Dî,
sc’i viun tl Spirit de Gejú, 
sciafia le monn da deventé miú y nü.
Insciö te periunse tres ël, Gejú Crist, nosc Signur. Amen.
ACLAMAZIUNS – KYRIE
Signur Gejú Crist, tö es le contignü y la forza de nosta vita



Kyrie eleison / Signur, pieté
Signur Gejú Crist, tö nes das a nos te instës por spëisa



Christe eleison / Crist, pieté
Signur Gejú Crist, tö es la vita de chi che te vëgn do a te



Kyrie eleison / Signur, pieté 
